
D Gschicht isch geng di glych u si dräit im Kreis 

U si dräit u dräit u faht vore wieder aa 

 

Maxi-Rock – Minijupe 

Hot Pants – Röhrli Jeans 

Längi Haar – Bürschteschnitt 

Glatt rasiert – Vollbart 

 

Füdlebürger – Emo Punk 

Kunterbunt – Schwarz Wyss 

Mollig rund – Schlank rank 

Grufti Nerd – Hipster 

 

D Gschicht isch geng di glych u si dräit im Kreis 

U si dräit u dräit u faht vore wieder aa 

 

Alles wo chunnt, isch scho mau da gsy 

U chuum isch es hie, isch es scho verby 

 

Ryche Sack – arme Siech 

Zinsnähmer – Arbeitnämer 

Top Shot – Underhund 

Täter – Opfer 

Die wo s hei, näh geng meh 

U die wo wei, laht me nid 

Es si nume es paar wo alles hei u alli Andere hei gar nüt 

Das isch immer scho eso gsy, warum söll das jitz plötzlech anders sy 

 

D Gschicht isch geng di glych u si dräit im Kreis 

U si dräit u dräit u faht vore wieder aa 
 


